
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪২
কুরু পাণ্ডব
[৯


 অনন্তর সে রজনী প্রভাত হইলে রাজা দুর্য্যোধন স্বয়ং সেনানিবেশে উপস্থিত হইয়া একাদশ অক্ষৌহিণী পরিদর্শন ও বিভক্ত করিলেন। হস্তী অশ্ব রথাদির মধ্যে উত্তম মধ্যম ও অধম নির্ব্বাচনপূর্ব্বক সেই অনুসারে তাহাদিগকে অগ্র মধ্যে ও পশ্চাতে সন্নিবেশিত করিলেন। এবং সর্ব্বপ্রকার সংগ্রামিক যন্ত্র যাবতীয় অস্ত্রশস্ত্র ও আবশ্যকীয় ঔযধাদি সংগ্রহ করিয়া তাহা সৈন্যগণের সহিত প্রেরণ করিলেন।

 রূপ, দ্রোণ, শল্য, জয়দ্রথ, কাম্বোজাধিপতি সুদক্ষিণ, ভােজরাজ কৃতবর্ম্মা, অশ্বত্থামা, কর্ণ, ভূরিশ্রবা, শকুনি ও বাহ্লিক এই একাদশ মহারথী সৈন্যাধ্যক্ষ পদে নিযুক্ত হইলেন। দুর্য্যোধন ইহাদিগকে বিধিবৎ অর্চ্চনাপূর্ব্বক অতিশয় পরিতুষ্ট ও স্বপক্ষে দৃঢ়বদ্ধ করিলেন।

 তানন্তর উদ্যোগ কার্য্য পরিসমাপ্ত হইলে দুর্য্যোধন সেনাধ্যক্ষগণকে সঙ্গে লইয়া মহাত্মা ভীষ্মের নিকট উপস্থিত হইলেন এবং কৃতাঞ্জলিপুটে কহিতে লাগিলেন―

 হে পুরুষপ্রবীর! আমাদের সৈন্যগণ সংগ্রামার্থে প্রস্তুত হইয়া উপযুক্ত সেনাপতি অভাবে ছিন্নভিন্ন রহিয়াছে। আপনি আমার প্রিয়ানুষ্ঠান-পরতন্ত্র ও শত্রুগণের অবধ্য অতএব আপনি আমাদের সেনাপতি পদ গ্রহণ করুন। আপনার বলবীর্য্যে সুরক্ষিত হইয়া আমরা দেবগণেরও অজেয় হইব।

 ভীষ্ম কহিলেন―হে মহাবাহে! আমি তোমার অনুরােধ রক্ষা করিতে সম্মত আছি, কিন্তু তোমাদের ন্যায় পাণ্ডবগণও

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৫৫টার সময়, ১৭ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

